Minnislisti

tá avgerð verður skrivað

Yvirskrift

· Sigur yvirskriftin greitt, hvørjum máli avgerð verður tikin í?

Úrslitið

· Hevur tú skrivað úrslitið stutt og greitt, og er tað lætt at skilja fyri borgaran?

· Er tað greitt, hvønn týdning avgerðin hevur fyri borgaran, ella skal hetta nágreinast?

· Hevur tú tryggjað tær, at allar  neyðugar upplýsingar eru í málinum, og at allar upplýsingarnar eru skjalprógvaðar nóg væl (officialprinsippið)?

Grundgeving

· Er grundgevingin greitt  skipað og løtt at lesa?

· Hevur tú upplýst um ítøkiligu metingina, sum kommunan hevur gjørt, og sum er frágreiðingin uppá úrslitið?

· Hevur tú greitt frá, hvørjar faktiskar upplýsingar hava havt avgerandi týdning fyri metingina?

· Hevur tú tryggjað tær, at upprit eru um allar munnligar upplýsingar og avgreiðslur (notatskyldan)?

· Hevur tú greinað øll løgfrøðilig krøv/treytir ella grundgevingar, sum kommunan skal leggja dent á (sambært lóg kunngerð ella aðrari fyriskrift)?

· Hevur tú syrgt fyri at hugsa um allar viðkomandi reglur í sambandi við avgerðina?

· Hevur tú greitt frá teim atlitum, sum tú sambært  reglum og siðvenju skal leggja dent á, tá mett verður?

· Hevur tú greitt frá, hví onkrar upplýsingar ikki  verða mettar at hava týdning?

· Ert tú av teirri fatan, at grundgevingin er løtt at skilja hjá borgaranum?

Um sjónarmiðini hjá pørtunum

· Hevur tú tikið borgaran nóg nógv við í sambandi við, at málið var fyrireikað?

· Hevur tú givið borgaranum høvi til at koma við viðmerkingum til allar týðandi upplýsingar, sum eru mótiknar, tá málið var reist ella seinni undir viðgerðini (partshoyring)?

· Hevur tú staðiliga tikið støðu til mest týðandi argumentini  og áskoðanina  hjá borgaranum?

· Hevur tú greitt frá, hví tú ikki ert samdur við borgarans sjónarmiðum?

· Hevur tú vegleitt borgaran á nøktandi hátt?

Reglur og siðvenja

· Hevur tú upplýst um heiti, dagfesting og nummar á teirri lóg, kunngerð, rundskrivi ella vegleiðing, ið dentur er lagdur á?

· Hevur tú nevnt nágreiniligu greinina, ið dentur er lagdur á (grein, stk. og møguligt nr. skal upplýsast)?

· Um tú nevnir fleiri greinar, hevur tú tá nágreinað, hvat ymisku reglurnar snúgva seg um?

· Hevur tú upplýst um innihaldið í umrøddu reglunum, ella verða tær lagdar við avgerðini?

· Hevur tú upplýst um neyðuga vegleiðing ella siðvenju?

· Kann borgarin við støði í upplýsingunum í avgerðini finna neyðuga reglurnar ella annað tilfar?

Kæruvegleiðing

· Kann avgerðin kærast?

· Hevur tú upplýst um møguliga kærufreist?

· Hevur tú upplýst, hvør kærumyndugleikin er og adressuna hjá myndugleikanum?

